
Nayn ndɔ misan 
karə ndɔ Pakə 
asə a, Jeju aw 
Betani bbe lə Lajar kə̂
oy bba n̂-ndole le. Mari 
unn yambo kə̂ gatɛ̂ ngəng 
nya, kə̂ n̂-dda kə nɛ̂n kə̂
ria nan nar. Yambo le 
uwa kar ku. Nungu gɔl 
Jeju tə̂ ngaâ n̂-bɔru kə biin-dɔɛ̂. 
Bayn yambo le taa mə kəy le tɔyn. 



Judas Iskariyotə kə̂ to marə nje-nja go Jeju tə̂ horo 
marɛ̂je tə̂ kə̂ dɔku gire joo aw rɔ mbayje lə njê-poloje 
Lubba tə̂ ta kila Jeju jide tə̂. 
Dooje tar laa le a, rɔde nəəlde 
nya ngaâ dunnje ndude 
ta karɛ̂ narɛ. Yeenn ngaâ
Judas unn kutu sangə ddəw 
kə̂ maji kə̂ nan kila 
nɛ̂n Jeju jide tə̂.



Njê-njaje go Jeju tə̂ ddaje nɛ̂n kə̂
nunn ndu narəde karə n̂-ddaje le 
ngaâ n̂-ddaje nɛ̂nje mba kusu Pakə 
le. Kar tə̂ kə̂ daw dusaje nɛ̂n a, Jeju 
unn mapa, arə wooyo Lubba, tətə arə 
njê-njaje goe tə̂ ngaâ pa nan: 
«Ə-taaje usaje. Yeenn to da-rɔm.» 



Goe tə̂ a, nunn marə əngo 
maann-binyə, narə wooyo Lubba 
n̂-pa nan: «Sese tɔyn njaa ayje, 
yeenn to məsəm. Məsə kə̂ Lubba ɔsu 
nɛ̂n dɔnɔn kə dəwje kə̂ banya, məsə 
kə̂ kayn mba kɔru tar majangje kə 
ddang.»



Əbbə-dəwje pa nan: «Simɔn, Simɔn, Satan duju ta 
pərəse tokə daw pərə waa.» Əbbə-dəwje pa nan: 
«Simɔn, Simɔn, Satan duju ta pərəse tokə daw pərə 
waa.» Piyɛr pa arə Jeju nan: «Əbbə-dəwje, m-to ngɔsi 
ta kaw səi kəy-kula tə̂ ddəm ta koy səi ddəm.» Jeju ilɛ̂
tə̂ nan: «Piyɛr m-pa mari, kete bba karə kuran nɔn 
bbokənɛn, â mayn 
tar ləm gɔl mota, 
â pa nan 
ə-gərəm ang.»



Goe tə̂ a, Jeju aw kə 
njê-njaje goe tə̂ le lo tə̂ kə̂
daw bbar nan Jetesemane 
ngaâ n̂-pa narəde nan: 
«Isije lo tə̂ nəənn, a 
əman, mâ kaw duju Lubba 
lo tə̂ kə̂ yoonn.» N̂-pa nan: 
«Aba! Bɔy, əi asə ta dda 
nɛ̂n tɔyn, uta əngo 
kəm-to-ndoo nəənn dɔm tə̂ kə 
ddang. A ə-dda nɛ̂n kə̂ məm 
ndiki ang, nɛ̂n kə̂ məi əi njaa 
ndiki â ta ə-dda.»



Judas ɔru nɔn mbambaje kə̂ dɔde banya kə marə 
njê-ngəmje ta-kəy-polo Lubba kə̂ tɔkə njê-poloje Lubba 
kə Parijinyɛje ulajede ngaâ naw kə de mə ngonn 
ndɔɔ tə̂ le. Dawje kə puru-ngeelje kə 
lambeje kə nɛ̂n-ddɔje jide tə̂. Marɛ̂
kâra horode tə̂ tuka mbi nje-kula 
lə tɔkə nje-polo Lubba ti, to 
mbia kə̂ kɔl. A Jeju pa nan: 
«Asə baann!» Nula jia nɔru 
nɛ̂n mbi dingaw le narə 
mbia le təl ture tə̂. 



Dəwje le uwaje Jeju ngaâ awje saa, andəje saa kəy lə 
tɔkə nje-polo Lubba. A Piyɛr unn gode aw nja ddəw əw. 
Dəwje le uwaje Jeju ngaâ awje saa, andəje 
saa kəy lə tɔkə nje-polo 
Lubba. A Piyɛr unn 
gode aw nja ddəw əw. 



Marə nje-kula lə tɔkə 
nje-polo Lubba kə̂ to 
nuju lə dəw kə̂ Piyɛr 
tuka mbia ti le duje 
nan: «Mooi saa mə 
ngonn ndɔɔ tə̂ənn ang 
wa?» Piyɛr le təl mayn 
bbay. A karɛ̂ tə̂ənn njaa 
kuran nɔn. Piyɛr tee 
ddaka ngaâ nɔn nya.



Dəwje le tɔyn inje awje kə Jeju nɔn 
Pilatə tə̂. Pilatə duju tar Jeju nan: 
«Ə-to tɔkə mbay lə Jiipije wa?» Jeju 
ilɛ̂ tə̂ nan: «Əi njaa ə-pa.» Pilatə pa 
tar arəde bbay, mba n̂-ndiki 
ta kinya Jeju. A duruje 
əkii nan: «Ə-tɔlɛ̂
kakə-dəsə tə̂! Ə-tɔlɛ̂
kakə-dəsə tə̂!»



Yeenn ngaâ Pilatə uwa Jeju ulɛ̂ jide tə̂
karə n̂-tɔlɛ̂ kakə-dəsə tə̂. Jeju njaa oto 
kakə-dəsə laa in nɛ̂n mə tɔkə bbe tə̂ le 
aw nɛ̂n lo tə̂ kə̂ daw bbar nan: «Lo 
ka-dɔ-dəw», kə̂ daw bbar nan: 
«Gɔlogota» kə tar ebərə tɔ. 



Mbambaje bbərəje Jeju kakə-dəsə tə̂ lo 
tə̂ənn le. Kar tə̂ənn njaa, n̂-bbərə marə 
dingawje joo kakə-dəsə tə̂ tɔ, marɛ̂ kâra 
dɔ ji-gəl Jeju tə̂, a marɛ̂
kâra dɔ ji-kɔlɛ̂ tə̂. 



Kar ɔsu ang ngaâ kubbu kə̂ n̂-gangə nɛ̂n mə kəy-polo 
Lubba tiir dannâ joo. Jeju uru əkii pa nan: «Bɔy, minya 
ndilim mə jii tə̂.» Goe tə̂ a, noy. 



Jojɛpə kə̂ Arimate ddee tee. N̂-to marə 
tɔkə kâra horo marɛ̂je tə̂ kə̂ aw 
isije tɔkə lo gangə sariya tə̂ lə 
Jiipije. Ne kara naw nginan 
kɔn-mbay lə Lubba. N̂-tɔn 
bire to dingaw naw 
duju Pilatə karə arɛ̂
niinn Jeju le. 

Jojɛpə le ndoko 
tɔkə bəl-kubbu kə̂

nda. Nɔru niinn le dɔ 
kakə-dəsə tə̂, n̂-kə kə 

tɔkə bəl le ngaâ nila mə 
buwa-yo tə̂ kə̂ narə 

duru mə ər tə̂. Goe tə̂ a, 
n̂-ndubbu marə ər nutu 

nɛ̂n ta buwa-yo le. 



Lo-karɛ̂, go ndɔ gɔl nɛ̂nje mba 
ndɔ-kuwa-rɔ tə̂ a, mbayje lə 
njê-poloje Lubba kə 
Parijinyɛje awje naan tə̂
kâra baa rɔ Pilatə tə̂, 
n̂-paje nan: . . . 



. . . «Dəw kə̂ bo, jole məje to, dɔ 
ndɔ tə̂ kə̂ nje-kərə dəwje nəənn 
le nayn nɛ̂n  kəm baa 
bbay le, n̂-pa nan: ‹Ndɔ 
mota go yo tə̂ ləm a, 
mâ ndol.›»



«Dawje buwa-yo tə̂ le ta koo gusu kə̂
ta ngəm nɛ̂n tɛɛ̂. N̂-ddaje 
marə əndaji ər tə̂ kə̂ ta 
buwa-yo tə̂ le ngaâ
dundaje njê-ngəmje 
ta lo tɛɛ̂ tə̂.»



Go ndɔ-kuwa-rɔ tə̂ lə Jiipije kə̂ to 
dɔngɔr ndɔ a ta kunn-kute a, 
kə əndɔɔ baa, Mari kə̂
Magədala kə Mari kə̂ kâra 
dawje ta koo 
buwa-yo le.



A ta koo a, nangə yəkə kə singa. 
Marə anjə lə Əbbə-dəwje in 
darâ ddee ndubbu 
ər le kə ddang 
ngaâ isi dɔɛ̂ tə̂. 

Njê-ngəmje 
buwa-yo le bbəəlje 

nya ngaâ isaje. 
Disije tokə lə dəwje 

kə̂ oyje. 



A anjə le pa arə dɛnɛ̂nje le nan: 
«Sese, ə-bbəəlje ang, mba 
m-gərə to aw sangəje Jeju 
kə̂ n̂-tɔlɛ̂ kakə-dəsə tə̂ le. 
Nee nəənn ang, 
n̂-ndol tokə n̂-pa le. 
Ə-ddee ooje lo 
kə̂ dilɛ̂ tə̂ le.» 



Dɛnɛ̂nje lə ɔtuje buwa-yo tə̂ le kə ngɔru. 
Bbəəl uta dɔde ddəm rɔde nəəlde nya 
ddəm ngaâ daw paje tar le darə 
njê-njaje go Jeju tə̂.



A ta koo a, Jeju tee nɔnde tə̂ aw tila 
kəmde ngaâ pa arəde nan: «Lapiya 
ləse!» Dɛnɛ̂nje le ddeeje 
ngɔsi saa ngaâ dɔsuje 
məkəjə-gɔlde nɔɛ̂n tə̂, 
duwaje gɔlɛ̂ n̂-walɛ̂je nɛ̂n. 



Dɔbɔnyɛ̂ a, n̂-tɔju rɔɛ̂ narə njê-njaje goe tə̂ kə̂ dɔku gire 
kâra, kə̂ aw usaje nɛ̂n ngaâ n̂-kɔl kə de mba mə-kunn 

ləde kə̂ goto ddəm mba mə-kətərə ləde ddəm mba 
n̂-ndikije tə̂ kə dəwje kə̂ ooeje go ndol tə̂ kə̂ n̂-ndol le 

ang. Go tar tə̂ kə̂ Əbbə-dəwje Jeju pa arəde tokə baann 
a, Lubba unnɛ̂ aw saa darâ ngaâ nisi dɔ ji-kɔlɛ̂ tə̂. 



Mba Lubba ndiki duninya nya. Yeenn 
bba nunn Ngonnɛ̂ kə̂ kâra baa narə, 
karə dəwje tɔyn kə̂ ooje məde tə̂ saa 
naynje kə kɔrɔ̂ ang, a dingaje təbbə 

kə̂ to kə ndɔ kə ndɔ. 



Rɔmɛnje 3:23 Dəwje tɔyn ddaje majang arə dasəje piti lə 
Lubba ang. 

Rɔmɛnje 6:23 Mba kuka kə̂ dəw aw inga go majang tə̂ to 
yo. A mə-maji lə Lubba kə̂ to nɛ̂n-karə-baa le to təbbə kə̂ to 

kə ndɔ kə ndɔ ddəw ddee tə̂ kə̂ n-ddeeje kâra baa kə 
Əbbəjeje Jeju-Kristə.

Ebərəje 9:27 To ta karə dəw oy gɔl kâra baa. Goe tə̂ a, 
sariya a ddee. 

Epɛjinyɛje 2:8,9 Mə-maji lə Lubba â aji nɛ̂n se ddəw koo kə̂
ooje məse tə̂ saa, bbo ə-ddaje marə nɛ̂n kâra mbɛɛ̂ ang. 
To nɛ̂n kə̂ Lubba arəse baa. Lubba ajise mba kula-ddase 
ang. Baann bba karə marə dəw unda nɛ̂n gue baa ang. 



Rɔmɛnje 10:9,10 Bbo əi njaa ə-pa kə tai kəm dəwje tə̂ tɔyn 
nan Jeju to Əbbə-dəwje ngaâ ə-ndiki tə̂ məi tə̂ to noy ngaâ

Lubba ndole a, â kinga kaji. Mba bbo dəw unn məɛ̂ a, 
Lubba ooe to dəw kə̂ gatə gatə. Ngaâ bbo dəw le pa tarɛ̂

kə ddaka a, Lubba ajɛ̂. 

Jan 3:16,17 «Mba Lubba ndiki duninya nya. Yeenn bba 
nunn Ngonnɛ̂ kə̂ kâra baa narə, karə dəwje tɔyn kə̂ ooje 

məde tə̂ saa naynje kə kɔrɔ̂ ang, a dingaje təbbə kə̂ to kə 
ndɔ kə ndɔ. Tɔkɔrɔ, Lubba ula Ngonnɛ̂ dɔ nangə tə̂ ta kaji 

dəwje ddəw tə̂ laa, bbo ta gangə sariya dɔde tə̂ ang. 

1 Jan 5:11-13 Tar-naji le tokə be: Lubba arəje təbbə kə̂ to 
kə ndɔ kə ndɔ ngaâ təbbə le to rɔ Ngonnɛ̂ tə̂. Dəw kə̂ ee kə 
Ngonn le a, ee kə təbbə. Dəw kə̂ ee kə Ngonn le ang a, ee 
kə təbbə ang tɔ. M-dda nɛ̂njeenn makəturu tə̂ marəse karə 
ə-gərəje to eeje kə təbbə kə̂ to kə ndɔ kə ndɔ, sese kə̂ ooje 

məse tə̂ kə ri Ngonn lə Lubba le. 

